
Crynodeb Annhechnegol  
 
Beth ywôr ddogfen hon? 
Dymaôr crynodeb annhechnegol o'r adroddiad amgylcheddol sy'n cyd-fynd â'r 
ymgynghoriad ar y Strategaeth Genedlaethol ddrafft ar gyfer Rheoli Perygl 
Llifogydd ac Erydu Arfordirol (FCERM) yng Nghymru. Mae'r cyfnod 
ymgynghori yn para o 24 Mehefin tan 16 Medi 2019.  
 
Y Strategaeth Genedlaethol ar gyfer Rheoli Perygl Llifogydd ac Erydu 
Arfordirol yng Nghymru  

Nod y Strategaeth Genedlaethol ar gyfer FCERM yng Nghymru, y cyfeirir ati 
yn yr adroddiad amgylcheddol hwn fel 'y Strategaeth' yw lleihau'r risg i bobl, 
cartrefi a busnesau yn sgil llifogydd ac erydu arfordirol trwy reoli ein 
hamgylchedd mewn ffordd gynali adwy.  
 
Bydd y Strategaeth yn cyflawni'r nod hwn trwy weithio tuag at bum amcan 
cyffredinol (A-E): 

 

¶ Gwella ein dealltwriaeth o risg aôn dulliau cyfathrebu risg 

¶ Paratoi ac adeiladu gwytnwch 

¶ Blaenoriaethu buddsoddi mewn cymunedau syôn wynebuôr perygl 
mwyaf 

¶ Atal mwy o bobl rhag dod yn agored i risg 

¶ Darparu ymateb effeithiol a pharhaus i ddigwyddiadau 

 
Asesiad Amgylcheddol Strategol  

Ymgymerwyd ag asesiad amgylcheddol strategol (SEA) er mwyn sicrhau bod 
effeithiau amgylcheddol yn cael eu hystyried wrth ddatblygu'r Strategaeth ochr 
yn ochr ag ystyriaethau technegol, economaidd ac eraill. Mae'r adroddiad hwn 
yn amlinellu canfyddiadau'r SEA. 
 
Mae'r SEA yn cyd-fynd yn dda â'r egwyddorion Datblygu Cynaliadwy (SD) a 
Rheoli Adnoddau Naturiol yn Gynaliadwy (SMNR), felly mae'n cael ei 
ddefnyddio nid yn unig i asesu effeithiau amgylcheddol y Strategaeth ond 
hefyd fel adnodd gwerthfawr i ddangos sut mae'r Strategaeth yn cyflawni a 
hyrwyddo: 

¶ SMNR, 

¶ Blaenoriaethau cenedlaethol y Polisi Adnoddau Naturiol,  

¶ Adran 6 ï Dyletswydd Bioamrywiaeth a Chydnerthedd Ecosystemau 
ac, wrth wneud hynny, yn cyfrannu at yr amcanion a'r nodau llesiant. 
 
Cynhaliwyd gwaith cwmpasu yn ystod hydref 2018 i ganolbwyntio'r asesiad ar 
effeithiau sylweddol tebygol y Strategaeth. Daeth y gwaith hwn i'r casgliad bod 
effeithiau sylweddol ar ansawdd aer yn annhebygol, felly cafodd y pwnc hwn 
ei hepgor. Ystyriodd y gwaith cwmpasu hefyd pa elfennau o'r Strategaeth sy'n 
debygol o arwain at effeithiau sylweddol. Er enghraifft, gallai hyrwyddo 
ymyriadau i leihau'r perygl o lifogydd arwain at effeithiau amgylcheddol, ond ni 

allai'r gwaith o fapio a modelu perygl llifogydd wneud hynny. Arweiniodd hyn at 
fwrw ymlaen ag amcanion A, C a D ar gyfer asesiad.    
 
Yn ystod y gwaith cwmpasu, adolygwyd polisïau, cynlluniau, rhaglenni a 
deddfwriaeth berthnasol i bennu synergeddau a gwrthdaro posibl gyda'r 
Strategaeth. Cafodd crynodeb o wybodaeth sylfaenol sy'n berthnasol i'r 
Strategaeth ei ddogfennu a'i ddatblygu i bennu materion a'r tueddiadau 
allweddol. Roedd hyn yn llywio'r gwaith o ddatblygu meini prawf asesu i'w 
cymhwyso i'r amcanion hynny a gwmpaswyd i'r asesiad.  
 
Asesiad Rheoliadau C ynefinoedd  
Mae Asesiad Rheoliadau Cynefinoedd yn cael ei ddatblygu mewn modd 
ailadroddus gyda'r Strategaeth a'r SEA, a bydd yn cael ei gyhoeddi mewn 
adroddiad drafft ar wahân ochr yn ochr â'r Strategaeth ddrafft. Mae 
casgliadau'r HRA drafft wedi'u hystyried o fewn yr SEA. 
 
Crynodeb o Effeithiau Amgylcheddol Sylweddol  
Ymgymerwyd â'r SEA ar lefel uchel sy'n briodol i raddfa genedlaethol y 
Strategaeth. Fodd bynnag, caiff yr asesiad, sy'n canolbwyntio ar bob un o 
amcanion penodol y Strategaeth, ei gyflwyno mewn modd y gellir ei 
gymhwyso i gynlluniau lefel is, strategaethau neu hyd yn oed EIA lefel 
prosiect, a dylanwadu arnynt, i alluogi Awdurdodau Rheoli Risg i osgoi neu 
leihau effeithiau andwyol a sicrhauôr effeithiau mwyaf buddiol wrth gyflawni o 
dan yr amcanion. 
 
Poblogaeth ac iechyd pobl  

Diben y Strategaeth yw rheoli a lleihau perygl llifogydd ac erydu arfordirol i 
gymunedau, busnesau a seilwaith ledled Cymru a, thrwy hynny, leihau'r 
effeithiau a'r canlyniadau a helpu gwellhad cyflym. Dangosodd yr holl 
amcanion effeithiau buddiol sylweddol ar boblogaeth ac iechyd. Ystyrir bod 
hyrwyddo gwell blaenoriaethu mewn perthynas â rheoli perygl llifogydd i'r 
cymunedau mwyaf agored i niwed yn cael effaith fuddiol sylweddol ar leihau 
anghydraddoldebau ac amddifadedd cymdeithasol mewn cymunedau sydd 
mewn perygl. Bydd cymunedau gwybodus sy'n deall ac yn barod ar gyfer 
digwyddiadau llifogydd ac sy'n cael eu cefnogi'n effeithiol gan ymateb 
effeithlon i argyfwng, yn datblygu cydnerthedd ac mewn sefyllfa well i ymateb i 
ddigwyddiadau, lleihau straen a phryder a gwella llesiant. 
 
Bioamrywiaeth, Fflora a Ffawna  
Mae amcan A, sy'n cynnwys mesurau i ddatblygu proses i herio polisïau 
SMP2, yn gallu cael effeithiau andwyol sylweddol; mae hyn yn gysylltiedig â 
chasgliadau'r HRA drafft. Mae llawer o ardal arfordirol Cymru wedi'i dynodi'n 
rhyngwladol, ond mae'r gwrthdaro'n codi lle mae cymunedau arfordirol mewn 
perygl o lifogydd ac erydu. Er bod hon yn effaith andwyol sylweddol, mae'r 
cyfiawnhad o dan Erthygl 6(4) yn cael ei wneud ac mae mecanweithiau 
cydadferol megis y Rhaglen Genedlaethol Creu Cynefinoedd (NHCP) ar waith.  
 
Mae ffocws y Strategaeth ar ddefnyddio NFM mewn ymyriadau yn fuddiol. 
Mae'n mynd ati i hyrwyddo atebion  seiliedig ar natur yn unol â'r NRP, ond 
mae'r strategaeth yn cydnabod bod angen peirianneg galed bob amser lle 

mae cymunedau mewn perygl. O ystyried yr ansicrwydd ar raddfa 
genedlaethol, ystyriwyd bod yr effeithiau cyffredinol ar gyfer Amcan B yn 
niwtral. 
 
Defnydd o Dir, Pridd, Daeareg a Thir  Halogedig  
Rhagwelir na fydd unrhyw effeithiau sylweddol ar bridd na thir halogedig o 
ganlyniad iôr Strategaeth. Bydd hyrwyddo atebion seiliedig ar natur megis NFM 
yn helpu i leihauôr posibilrwydd o erydiad priddoedd a rhyddhau halogyddion, 
gan gyfrannu hefyd at leihau llygredd gwasgaredig. Fodd bynnag, mae 
atebion sy'n golygu gosod amddiffynfeydd wrth gefn neu leihau'r perygl o 
lifogydd yn debygol o arwain at fwy o lifogydd mewn ardaloedd amaethyddol, 
a allai olygu llai o amddiffyniad priddoedd/ swyddogaeth pridd mewn rhai 
ardaloedd. 
 
Gellid effeithio'n andwyol ar geoamrywiaeth arfordirol a phrosesau arfordirol 
trwy barhau i gynnal y llinell o amddiffynfeydd arfordirol. Fodd bynnag, mae 
gan addasiadau arfordirol a newid polisïau SMP2 y potensial ar gyfer 
effeithiau andwyol neu fuddiol.  
 
Adnoddau ac Ansawdd D Ȑr 

Mae atebion seiliedig ar natur, a hyrwyddir gan y Strategaeth, ar sail celloedd 
arfordirol a dalgylchoedd afonydd, sy'n cyd-fynd ag amcanion y Gyfarwyddeb 
Fframwaith DȐr yn debygol o wneud cyfraniad mwy sylweddol. Gallai 
ymyriadau fod o fudd i'r amgylchedd dȐr o ran ansawdd dȐr. Er enghraifft, gall 
asedau dorri llwybrau halogyddion ac atal halwynedd cyrff dȐr daear ar yr 
arfordir, a bydd atebion seiliedig ar natur megis NFM a SuDS yn lleihau 
llygredd gwasgaredig o amgylcheddau gwledig a threfol. Fodd bynnag, mae 
gan ymyriadau y potensial i newid swyddogaethau hydromorffolegol naturiol 
cyrff dȐr hefyd. Mae hyn yn amlwg o ganlyniad i addasiadau ffisegol sy'n 
deillio o weithgareddau rheoli perygl llifogydd, ymhlith pethau eraill, sydd 
wedi'u rhestru fel un o'r Materion Rheoli DȐr Sylweddol yn ail gylch RBMP.  
 
Ffactorau Hinsoddol  
Rhagwelir y bydd y Strategaeth yn cael effeithiau buddiol sylweddol o 
amcanion i reoli canlyniadauôr newid yn yr hinsawdd ac yn helpu Cymru i 
addasu i heriau newydd yn yr hinsawdd sy'n gysylltiedig â chynnydd mewn 
glawiad eithafol, ymchwydd stormydd, cynnydd mewn llif afonydd a lefel y môr 
yn codi. Fodd bynnag, mae'r potensial i'r Strategaeth gyfrannu at liniaru 
ffactorauôr newid yn yr hinsawdd yn gyfyngedig ac yn dibynnu ar natur yr 
atebion a gynigir. 
 
Asedau Materol  

Mae effeithiau'r Strategaeth ar asedau materol yn fuddiol yn bennaf, gydaôr 
broses o reoli risg i eiddo a busnesau yn rhan o amcan cyffredinol y 
Strategaeth.  
 
Bydd lleoli datblygiadau newydd ac asedau'r dyfodol i ffwrdd o orlifdiroedd ac 
ardaloedd sydd mewn perygl o erydu arfordirol yn helpu i sicrhau nad yw 
asedau materol newydd mewn perygl, ac nad yw'r perygl presennol o lifogydd 
yn cael ei waethygu gan ddatblygiadau newydd.  

Treftadaeth Ddiwylliannol  
Gall amcanion i reoli perygl llifogydd ac erydu arfordirol fod o fudd sylweddol i'r 
amgylchedd hanesyddol, trwy wella'r lefel o ddiogelwch, gwella hirhoedledd y 
nodweddion a lleihauôr costau cynnal a chadw. Er nad asedau treftadaeth 
ddiwylliannol o reidrwydd yw prif ganolbwynt buddsoddiad wedi'i flaenoriaethu, 
mae'n debygol y bydd manteision eilaidd lle mae asedau treftadaeth / 
nodweddion pwysig yn perthyn i'r ardaloedd hynny a gaiff eu blaenoriaethu i'w 
gwarchod.   
 
Gallai adeiladu a chynnal asedau FCERM wrthdaro â threftadaeth 
ddiwylliannol lle mae asedau newydd neu bresennol wedi'u lleoli mewn 
ardaloedd sy'n sensitif iawn o ran diwylliant/archaeoleg. Yn gyffredinol, mae 
effaith y Strategaeth ar dreftadaeth ddiwylliannol yn ansicr ar y raddfa 
genedlaethol hon.  
 
Tirwedd a Morlun  

Gall amcanion y Strategaeth sy'n hyrwyddo ymyriadau gael effaith andwyol ar 
dirwedd neu forlun, er ei fod yn dibynnu ar natur ymyriadau, ac mae gan 
beirianneg galed y potensial mwyaf i gael effeithiau andwyol. Fodd bynnag, 
mae'r Strategaeth hefyd yn hyrwyddo'r continwwm arfarnu opsiynau a fydd yn 
arwain at ystyried peirianneg werdd, NFM neu opsiynau hybrid lle bo hynny'n 
ymarferol yn dechnegol ac yn economaidd.  
 
Cyfleoedd Lliniaru a Gwella  

¶ Cyfleoedd i sicrhau'r manteision lluosog mwyaf sy'n gysylltiedig ag 

amcanion perygl llifogydd trwy Awdurdodau Rheoli Risg (RMA) yn gweithio 

gydaôi gilydd ac â Byrddau Gwasanaethau Cyhoeddus.  

¶ Cyfle i RMAs ymgysylltu ©ôr broses Datganiad Ardal i nodi cyfleoedd i 

gydweithredu e.e. dylanwadu ar reolwyr tir mewn dalgylchoedd â 

blaenoriaeth i ddefnyddio mesurau sy'n lleihau dȐr ffo.  

¶ Cyfleoedd i wella iechyd a llesiant y cyhoedd trwy ddylunio a chynnal a 

chadw asedau sy'n gwella mynediad ar hyd coridorau gwyrdd ac o 

amgylch yr arfordir, i annog cyfleoedd hamdden, gan gyfrannu at wella 

iechyd a llesiant. 

¶ Rhaid i'r broses ar gyfer herio polisïau SMP2 ystyried a dangos 

goblygiadau technegol, economaidd ac amgylcheddol newid, a bydd 

angen cynnwys HRA a modelu prosesau arfordirol.  

¶ Cefnogaeth a chyfraniad parhaus gan bob RMA i'r NHCP. 

¶ Bydd HRA ac asesiad amgylcheddol cynnar ac effeithiol o bob prosiect yn 

ymgorffori egwyddorion SMNR ac SD, gan leihau effeithiau andwyol a 

sicrhau'r cyfleoedd gorau posibl, gan gynnwys Adran 6 - dyletswydd 

bioamrywiaeth a chydnerthedd ecosystemau. 

¶ Hyrwyddo NFM i sicrhau bod cymaint o fioamrywiaeth â phosibl yn cael ei 

ddarparu o dan Adran 6 ï dyletswydd bioamrywiaeth a chydnerthedd 

ecosystemau. 

¶ Dylai strategaethau a phrosiectau haen is geisio diogelu a gwella 

priddoedd amaethyddol o safon uchel a'u cydnabod fel adnodd terfynedig. 

¶ Bydd rhoi NFM ar waith yn cael effeithiau buddiol uniongyrchol ac 

anuniongyrchol ar erydiad pridd, llygredd gwasgaredig, cynnal/adfer 

swyddogaeth hydromorffolegol cyrff dȐr, lleihau'r defnydd o adnoddau 

anadnewyddadwy neu ynni uchel a lleihau'r effeithiau ar dirwedd a morlun. 

¶ Ymgysylltu'n gynnar a gweithio mewn partneriaeth â'r sefydliad cadwraeth 

(CNC) a'r sefydliadau treftadaeth (Ymddiriedolaeth Archeolegol Cymru 

a/neu Cadw) perthnasol wrth ddatblygu unrhyw gynlluniau, strategaethau 

neu brosiectau.  

 
Effeithiau Cronnol y Strategaeth  
Mae'r Strategaeth yn hyrwyddo ac felly'n ategu tair blaenoriaeth y Polisi  
Adnoddau Naturiol  (NRP). Mae'r angen i RMAs ddangos ystyriaeth o atebion 
seiliedig ar natur ac effeithlonrwydd adnoddau yn eu strategaethau yn gosod y 
fframwaith ar gyfer cyflwyno'r NRP ar gyfer FRM yng Nghymru. Mae'r ffocws 
cryf ar RMAs yn gweithio gydaôi gilydd a chyda chymunedau lleol yn 
adlewyrchu'r dull seiliedig ar le hefyd. Gellid cryfhau hyn ymhellach trwy annog 
RMAs i gymryd rhan yn y gwaith o ddatblygu Datganiadau Ardal a chyfrannu 
at gyflawni Cynlluniau Llesiant Lleol. 
 
Mae'r Strategaeth yn hyrwyddo a chefnogi Cynlluniau  Rheoli Perygl 
Llifogydd  (FRMP) a ddatblygwyd ar sail basn afon, sy'n cynnwys afon 

Dyfrdwy, afon Hafren a Gorllewin Cymru. Datblygwyd y rhain ochr yn ochr ©ôr 
Cynllunia u Rheoli Basn Afon  (RBMP) i hyrwyddo mwy o reolaeth 

gydgysylltiedig o'r amgylchedd dȐr.  
 

Mae'r Strategaeth yn hyrwyddo'r broses o fabwysiadu polisïau ail-genhedlaeth 
y Cynlluniau Rheoli Traethlin  (SMP) wrth wneud penderfyniadau, boed 

hynny ar gyfer strategaethau a phrosiectau lefel is neu ar gyfer 
penderfyniadau cynllunio. Gall gwrthdaro posibl godi wrth ddatblygu proses i 
herio polisïau SMP2, ond gellir lliniaru hyn trwy sicrhau bod goblygiadau 
amgylcheddol yn cael eu hystyried ochr yn ochr â chyfiawnhad technegol a 
darbodus.  
 
Yn ystod haf 2018, cyhoeddodd Llywodraeth Cymru y ddogfen ymgynghori 
"Brexit  a'n Tirò. Tynnodd y ddogfen sylw at y ñcyfleoedd i rwydweithiau o 

reolwyr tir ledled Cymru arafu llif dȐr trwy greu neu adfer coetiroedd gorlifdir, 
adfer mawnogydd, darparu tir ar gyfer gorlifoedd yn uwch i fynyôr afon yn y 
gaeaf a gwella cynefinoedd  
y glannau drwyddi draw mewn dalgylchoedd dȐr gan fynd ati ar y cyd i leihau 
perygl llifogydd i gymunedau ymhellach i lawr yr afonò. Mae llawer o 
ansicrwydd o hyd ynghylch Brexit, ond mae'n bwysig cydnabod y cyfle y gallai 
ei gyflwyno mewn perthynas ag FRM. 
 
Asesu dewisiadau amgen  
Mae'r Rheoliadau SEA yn mynnu bod adroddiad amgylcheddol yn cynnwys 
gwerthusiad o effeithiau sylweddol tebygol y Strategaeth a dewisiadau amgen 
rhesymol.  
 
Dyma'r dewisiadau eraill a ystyriwyd gan Lywodraeth Cymru: 

1. Gwneud dim ï nid yw hyn yn cael ei ystyried yn ddewis amgen 

rhesymol gan fod Deddf Rheoli Llifogydd a DȐr 2010 yn mynnu bod 

y Strategaeth yn nodi sut a phryd y bydd yn cael ei hadolygu. 

2. Gwneud cyn lleied â phosibl ï adolygiad syml a diwygiad o 

Strategaeth 2011. 

3. Strategaeth newydd a baratoir yng ngoleuni deddfwriaeth newydd 

(Deddf Llesiant Cenedlaethau'r Dyfodol, Deddf Cynllunio a Deddf yr 

Amgylchedd) a gwelliannau i wybodaeth FCERM. 

Ni ystyrir bod yr opsiwn "gwneud dim" yn ddewis amgen rhesymol, o ystyried 
gofynion deddfwriaethol FWMA 2010.  
 
Dangosodd yr asesiad o ddewisiadau amgen fod gan strategaeth 2011 
effeithiau cymaradwy ar draws yr holl dderbynyddion amgylcheddol fel 
strategaeth 2019. Fodd bynnag, mae gan strategaeth 2019 fwy o botensial ar 
gyfer hyrwyddo effeithiau buddiol mewn tri maes: 

¶ Sicrhau bod mwy o dystiolaeth ar gael i hyrwyddo penderfyniadau 

tryloyw sy'n seiliedig ar dystiolaeth. 

¶ Bydd tystiolaeth hygyrch yn rhoi gwell gwybodaeth i gymunedau ac yn 

dylanwadu ar ymddygiadau. 

¶ Hyrwyddo cydweithio rhwng RMAs a rhanddeiliaid allweddol. 

¶ Hyrwyddo NFM. 

 

Monitro effeithiau sylweddol y Strategaeth  
Mae Deddf Rheoli Llifogydd a DȐr 2010, o dan Adran 18, yn ei gwneud hiôn 
ofynnol i CNC adrodd i'r Gweinidog am FCERM yng Nghymru, ac mae'n rhaid 
iddo gynnwys gwybodaeth am gymhwyso'r strategaeth hon. Mae'r strategaeth 
yn nodi mesurau penodol, er enghraifft, i gyflwyno adroddiad blynyddol ar nifer 
yr adeiladau sydd mewn perygl o lifogydd yng Nghymru. Mae rhai o'r mesurau 
hyn, megis nifer yr eiddo sydd mewn perygl o lifogydd, darparu NFM a NHCP 
yn berthnasol i'r effeithiau amgylcheddol sylweddol a nodir yn yr SEA. Bydd 
adroddiadau lefel uchel pwysig trwy amcanion llesiant Llywodraeth Cymru ac 
RMAs a'r Adroddiad ar Gyflwr Adnoddau Naturiol (SoNaRR), a baratowyd gan 
CNC, yn darparu monitro lefel uchel o dueddiadau a thystiolaeth o lesiant a 
rheoli adnoddau naturiol.    
Bydd y cynigion ar gyfer monitro effeithiau'r strategaeth yn cael eu datblygu 
ymhellach wrth baratoi'r strategaeth derfynol, a chânt eu cyhoeddi yn y 
Datganiad o Fanylion Amgylcheddol, ochr yn ochr â'r Strategaeth fabwysiedig. 

1. Cyflwyniad  
 
1.1 Y Strategaeth Genedlaethol ar gyfer Rheoli Perygl Llifogydd ac 
Erydu Arfordirol (FCERM) yng Nghymru 
Y Strategaeth Genedlaethol ar gyfer Rheoli Perygl Llifogydd ac Erydu Arfordirol 
(FCERM) yng Nghymru1, y cyfeirir ati yn yr Adroddiad Amgylcheddol hwn fel óy 
Strategaethô, sy'n gosod y fframwaith ar gyfer rheoli perygl llifogydd ac erydu 
arfordirol ledled Cymru. Wrth i'r hinsawdd newid, gallwn ddisgwyl i'r risgiau hynny 
gynyddu a bydd mwy o gymunedau yn cael eu heffeithio gan lifogydd ac erydu 
arfordirol. 
 
Mae'r Strategaeth yn ofynnol o dan Ddeddf Rheoli Llifogydd a DȐr 2010, a bydd yn 
disodli'r strategaeth gyntaf a gyhoeddwyd yn 2011. Ers cyhoeddi'r strategaeth 
gyntaf, cyflwynwyd deddfwriaeth newydd sy'n dylanwadu'n sylfaenol ar y ffordd y 
caiff y gwaith o reoli perygl llifogydd ei gyflawni yng Nghymru: 
 

¶ Deddf Llesiant Cenedlaethau'r Dyfodol (Cymru) 2015 

¶ Deddf Cynllunio (Cymru) 2015 

¶ Deddf yr Amgylchedd (Cymru) 2016 

Nod yr Asesiad Amgylcheddol Strategol (SEA) yw cyflwyno effeithiau amgylcheddol 
y Strategaeth a sicrhau bod egwyddorion Datblygu Cynaliadwy (SD) a Rheoli 
Adnoddau Naturiol yn Gynaliadwy (SMNR) wedi'u gwreiddio, gan wneud y gorau o'r 
ddarpariaeth yn erbyn Amcanion Llesiant Llywodraeth Cymru (Atodiad 4) ac amcan 
SMNR. Amcan SMNR yw defnyddio adnoddau naturiol mewn ffordd ac ar gyfradd 
sy'n cynnal a gwella cydnerthedd ecosystemau a'r manteision y maent yn eu 
darparu. Wrth wneud hynny, bydd hyn yn diwallu anghenion cenedlaethau presennol 
o bobl heb gyfaddawdu gallu cenedlaethau'r dyfodol i ddiwallu eu hanghenion a 
chyfrannu at gyflawni'r nodau llesiant.  
 
Mae'r Strategaeth yn disgrifio rolau a chyfrifoldebau'r rhai sy'n ymwneud â rheoli'r 
perygl o lifogydd ac erydu arfordirol, y dulliau o reoli'r risgiau hynny a'u heffeithiau a'r 
ffordd y caiff cyllid ar gyfer rheoli perygl llifogydd ac erydu arfordirol ei ddyrannu. 
Bydd yn gweithio ochr yn ochr â dogfennau strategol eraill er mwyn lleihau'r risg 
bresennol ac atal mwy o bobl rhag bod yn agored i risg trwy wneud penderfyniadau 
gwybodus sy'n seiliedig ar le ar reoli tir, dȐr a datblygiad. Nod craidd y Strategaeth 
yw:  
 
Lleihau'r risg i bobl, cartrefi a busnesau yn sgil llifogydd ac erydu arfordirol 
trwy reoli ein hamgylchedd mewn ffordd  gynaliadwy.  

Mae'r Strategaeth yn cefnogi'r nod craidd hwn trwy amcan cyffredinol i leihau'r perygl 
o lifogydd ac erydu arfordirol i bobl, cartrefi a busnesau, a gyflawnir trwy 5 amcan 
ategol, gan ganolbwyntio ar weithgareddau'r Awdurdodau Rheoli Risg (RMA). 

 

Cynnwys y Strategaeth 
 

Pennod  Crynodeb o'r Cynnwys  

1 

Cyflwyniad i'r Strategaeth, gan gynnwys cyd-destun strategol a 
deddfwriaethol, mesurau ac amcan y strategaeth genedlaethol, a 
chyflwyniad i'r Awdurdodau Rheoli Risg yng Nghymru. Adolygiad o'r 
cynnydd a wnaed ers y Strategaeth gyntaf ac edrych ymlaen at 
ddyfodol FRM yng Nghymru. 

2 

Trosolwg o berygl llifogydd ac erydu arfordirol yng Nghymru, gan 
gynnwys mathau o lifogydd ac erydu arfordirol, sut rydym yn ymdrin â 
risg a thebygolrwydd a goblygiadauôr newid yn yr hinsawdd a'r 
effeithiau posibl. 

3 
Amlinelliad o rolau a chyfrifoldebau Awdurdodau Rheoli Risg Cymru a 
disgrifiad o'r grwpiau a'r pwyllgorau sy'n helpu i gyflawni gwahanol 
agweddau ar lifogydd ac erydu arfordirol ledled Cymru. 

4 

Mae'r bennod hon ar Reoli Perygl Llifogydd ac Erydu Arfordirol wedi'i 
rhannu'n 5 adran er mwyn adlewyrchu'r amcanion ategol a amlinellir 
yn Ffigur 1.1 uchod. Mae pob adran yn disgrifio'r camau neu'r mesurau 
y gall RMAs ac eraill eu cymryd i helpu i gyflawni'r amcanion hynny.   

5 
Caiff y mecanweithiau ariannu, cyllidebau, blaenoriaethu cyllid a 
chyflenwi buddion ehangach a chyfraniadau ariannu eu harchwilio yn 
y bennod hon. 

6 
Crynodeb o'r mesurau a amlinellir ym Mhennod 4 sy'n ceisio monitro'r 
ffordd y caiff y strategaeth ei rhoi ar waith, gan nodi'r prif RMA ar gyfer 
pob mesur. 

 

 
 

Ffigur 1.1 Amcanion rheoli risg i bobl a chymunedau yn sgil llifogydd ac erydu arfordirol yn cael eu rheoliôn 
effeithiol. 

Rheoli perygl llifogydd ac erydu arfordirol 
Mae'r term óperygl llifogydd ac erydu arfordirolô yn cynnwys yr holl lifogydd o afonydd, 
y m¹r, cronfeydd dȐr, cyrsiau dȐr cyffredin, dȐr daear a dȐr wyneb, ynghyd ag 
erydu arfordirol1. Mae asesiad o berygl llifogydd yn ystyried y tebygolrwydd o 
ddigwyddiadau ac effaith bosibl er mwyn cymryd mesurau a chamau gweithredu i 
liniaru a lleihau risg i bobl, cymunedau, seilwaith a'r amgylchedd.  
 
Mae llifogydd ac erydu arfordirol yn brosesau naturiol a fydd bob amser yn digwydd, 
ac mae digwyddiadau'n debygol o gynyddu yn sgil pwysau o ran y newid yn yr 
hinsawdd. Amlygodd Asesiad Risg y DU ar y Newid yn yr Hinsawdd2 a gyhoeddwyd 
yn 2017 gynnydd mewn achosion o lifogydd arfordirol a mewndirol, sy'n effeithio ar 
bobl, eiddo a seilwaith fel risg i Gymru, gyda lefelau môr uwch, cynnydd mewn 
dwyster stormydd, glawiad a llifogydd amlach a ddisgwylir yng Nghymru.    
 
Roedd dulliau traddodiadol o reoli perygl llifogydd yn canolbwyntio'n bennaf ar 
egwyddorion draenio ac amddiffyn gyda rhwydweithiau o amddiffynfeydd llifogydd 
peirianyddol, diogelu arfordiroedd a seilwaith draenio. Fodd bynnag, gan y disgwylir 
y bydd effeithiau eithafol o ran y newid yn yr hinsawdd yn cynyddu'r pwysau ar ein 
seilwaith presennol yn sylweddol, ystyrir bellach fod dull integredig newydd o 
weithredu, sy'n cyfuno dulliau rheoli llifogydd naturiol (NFM) ag atebion traddodiadol, 
yn hanfodol i ddiogelu cymunedau a chyflwyno strategaethau perygl llifogydd 
effeithiol. 
 
Yn ymarferol, mae hyn yn golygu mabwysiadu dull cyfunol ar gyfer draenio ac 
amddiffyn sy'n cynnwys mabwysiadu dewisiadau amgen cynaliadwy ar gyfer atebion 
hirdymor er mwyn lleihau'r tebygolrwydd o ddigwyddiad a chanlyniadau'r 
digwyddiadau hynny. Mae angen defnyddio dulliau mwy arloesol, ac efallai mai 
cyfuno amryw o opsiynau gwahanol, hybrid fyddaiôr opsiwn gorau (Ffigur 1.2). Mae 
enghreifftiau o opsiynau cynaliadwy amgen yn cynnwys: defnyddio'r amgylchedd 
naturiol megis gwlyptiroedd neu forfeydd heli, gan ymgorffori mwy o gydnerthedd i 
ddyluniad datblygiadau, defnyddio systemau draenio cynaliadwy yn ehangach o 
lawer, nodi ardaloedd sy'n addas i storio llifogydd a dȐr, gwella ac adfer gorlifdiroedd 
a systemau hydroddaearegol i leihau'r perygl o lifogydd a gwella ansawdd a maint 
dȐr, gan gefnogi pobl i gymryd camau i sicrhau bod eu hadeiladau, eu tir a'u 
gweithgareddau yn gallu gwrthsefyll llifogydd yn well a sicrhau ymwybyddiaeth 
ehangach o risg unigol i sicrhau mwy o barodrwydd a chynllunio ar gyfer achosion o 
lifogydd. 
 
 
 
 
 
 
 
 
 
 

                                            
1 Strategaeth Genedlaethol ddrafft ar gyfer Llifogydd ac Erydu Arfordirol (2019) 
2 https://www.theccc.org.uk/wp-content/uploads/2016/07/UK-CCRA-2017-Wales-National-Summary.pdf  

https://www.theccc.org.uk/wp-content/uploads/2016/07/UK-CCRA-2017-Wales-National-Summary.pdf

Mae ymrwymiad Llywodraeth Cymru i ddatblygu cynaliadwy, o ran llesiant, fel 
egwyddor drefniadol graidd yn sail iôr holl waith a wneir ar reoli perygl llifogydd ac 
erydu arfordirol. Mae'r Strategaeth yn sicrhau bod y camau i gyflwyno system rheoli 
perygl llifogydd ac erydu arfordirol effeithiol yng Nghymru yn amgylcheddol 
gynaliadwy a'n bod yn gweithio gyda phrosesau naturiol i adeiladu a datblygu 
cydnerthedd a gallu ecosystemau naturiol i addasu i mewn i'n hamgylchedd. 
 
 

 
 

Ffigur 1.2: Prosiect Pumlumon, Sir Drefaldwyn: Ar draws 40,000 hectar o 
fynyddoedd Cambria, mae economiôr ucheldiroedd yn cael ei harloesi yn 
seiliedig ar gynaliadwyedd hirdymor. Mae Prosiect Pumlumon, a sefydlwyd yn 
2007, yn ailfeddwl yn radical am sut y gallai tirweddau a phrosesau naturiol 
ucheldir Prydain gynnig atebion cynaliadwy i reoli perygl llifogydd. 
Partneriaid: CNC, Llywodraeth Cymru ac Ymddiriedolaeth Bywyd Gwyllt Sir 
Drefaldwyn 
 

 
Map dalgylch sy'n darlunio ffin 
prosiect a mannau gwaith 
Pumlumon.  

NODAU: Prosiect adfer ecolegol ar raddfa 
fawr i adfywio ecoleg ac economi 
ucheldiroedd Cymru. Y prif nodau yw 
cynyddu storio dȐr llifogydd, lleihau'r 
potensial o ddȐr ffo a cholli gwaddodion i 
gyrsiau dȐr a darparu manteision dalgylch 
amgylcheddol pellgyrhaeddol.   
 
CYFLAWNI: Storio mwy o ddȐr llifogydd yw 
un o amcanion canolog y prosiect, a chaiff ei 
gyflawni trwy weithio gyda mesurau 
prosesau naturiol, gan gynnwys adfywio 
mawn, blocio rhostir a chreu ardaloedd 
storio llifogydd. Cododd y lefel trwythiad 
isafswm o 5cm ar draws yr ardal. 
 
MANTEISION: Mae'r prosiect wedi arwain 
at: 
Ā Ostyngiadau sylweddol mewn lefelau 

llifogydd yn iseldir y dalgylchoedd.  

Ā Mae'r gwaith o adfer mawnog yn 

bwysig o ran storio carbon.  

Ā Manteision dalgylch pellgyrhaeddol: 

creu a chysylltu cynefinoedd, 

cynnydd mewn bioamrywiaeth gyda 

bywyd gwyllt yn dychwelyd i'r ardal a 

datblygu twristiaeth werdd. 

 

 
{ǘƻǊƛƻ ŘȂǊ ƭƭƛŦƻƎȅŘŘ 

Ymgorffori Rheoli Adnoddau Naturiol yn Gynaliadwy (SMNR) a Datblygu 
Cynaliadwy yn y Strategaeth 
Datblygwyd y Strategaeth o fewn cyd-destun Deddf Llesiant Cenedlaethau'r Dyfodol3 
a Deddf yr Amgylchedd (Cymru)4 (Ffigur 1.3). Mae datblygu cynaliadwy yn egwyddor 
allweddol sydd wedi bod yn sail i ddatblygu'r Strategaeth, ac mae'r SEA hwn wedi 
ceisio dylanwadu ar ddatblygiad y Strategaeth i fanteisio i'r eithaf ar gyfleoedd a 
lleihau effeithiau andwyol. 
 
Rhaid i'r Strategaeth gyflawni mwy o dan Amcanion Llesiant Llywodraeth Cymru, i 
gyfrannu at y saith nod llesiant fel y'u hamlinellir yn Neddf Llesiant Cenedlaethau'r 
Dyfodol 2015 ac a ymgorfforwyd yn Neddf yr Amgylchedd (Cymru) 2016. Trwy 
wneud hyn, bydd y Strategaeth yn gosod y fframwaith i RMAs barhau â'r dull hwn a 
gweithio gyda'i gilydd mewn ffordd gydweithredol a chydlynol i liniaru a lleihau'r 
perygl o lifogydd yng Nghymru ac, wrth wneud hynny, gyflawni o dan eu hamcanion 
llesiant eu hunain i wella lles cymdeithasol, economaidd, amgylcheddol a 
diwylliannol cymunedau (Ffigur 1.4).  
 
Sefydlodd Deddf yr Amgylchedd (Cymru) 2016 amcan rheoli adnoddau naturiol yn 
gynaliadwy (SMNR): ñ...defnyddio adnoddau naturiol mewn ffordd ac ar raddfa sy'n 
cynnal ac yn gwella cydnerthedd ecosystemau a'r manteision y maent yn eu 
darparu. Wrth wneud hynny, diwallu anghenion y cenedlaethau presennol heb 
amharu ar allu cenedlaethau'r dyfodol i ddiwallu eu hanghenion, a chyfrannu at 
gyflawni'r nodau llesiant a nodir yn Neddf Llesiant Cenedlaethau'r dyfodol (Cymru) 

2015ò.  

Mae'r naw egwyddor ar gyfer rheoli adnoddau naturiol yn gynaliadwy yn cyd-fynd yn 
agos â'r Egwyddorion Datblygu Cynaliadwy. Mae cymhwyso'r egwyddorion hyn i 
reoli perygl llifogydd ac erydu arfordirol yn annog meddwl yn yr hirdymor, yn ddull 

                                            
3 Deddf Llesiant Cenedlaethau'r Dyfodol (Cymru) 2015: https://gweddill.llyw.cymru/topics/people-and-
communities/people/future-generations-act/?skip=1&lang=cy  
4 Deddf yr Amgylchedd (Cymru) 2016: 
https://gweddill.llyw.cymru/topics/environmentcountryside/consmanagement/natural-resources-
management/environment-act/guidance-for-section-6/?skip=1&lang=cy  

Ffigur 1.3 Er mwyn i Gymru ddatblygu'n gynaliadwy, mae'r gyfraith wedi newid 
ac mae'r Ddeddf Llesiant Cenedlaethau'r Dyfodol (Cymru) 2015 a Deddf yr 
Amgylchedd (Cymru) 2016 yn darparu'r fframwaith i lywio'r newid hwn. 

 

https://gweddill.llyw.cymru/topics/people-and-communities/people/future-generations-act/?skip=1&lang=cy
https://gweddill.llyw.cymru/topics/people-and-communities/people/future-generations-act/?skip=1&lang=cy
https://gweddill.llyw.cymru/topics/environmentcountryside/consmanagement/natural-resources-management/environment-act/guidance-for-section-6/?skip=1&lang=cy
https://gweddill.llyw.cymru/topics/environmentcountryside/consmanagement/natural-resources-management/environment-act/guidance-for-section-6/?skip=1&lang=cy

ataliol ac yn cydweithio ag eraill i reoli a lleihau risgiau i gymunedau yng Nghymru yn 
gynaliadwy gyda'r nod o gynnal a gwella cydnerthedd ecosystemau (Ffigur 1.5).  

Datblygodd Llywodraeth Cymru y Polisi Adnoddau Naturiol fel sy'n ofynnol gan 
Ddeddf yr Amgylchedd (Cymru) 2016. Mae'r polisi yn nodi'r blaenoriaethau 
cenedlaethol ar gyfer rheoli adnoddau naturiol yn gynaliadwy a dyma'r ffyrdd 
allweddol y mae adnoddau naturiol yn cyfrannu at bob nod llesiant. Dyma'r 
blaenoriaethau cenedlaethol: 

¶ Darparu atebion seiliedig ar natur 

¶ Cynyddu effeithlonrwydd adnoddau ac ynni adnewyddadwy 

¶ Mabwysiadu dull sy'n seiliedig ar le ï gweithio'n lleol mewn ffordd 

gydgysylltiedig 

Eu nod yw mynd i'r afael â'r heriau a gwireddu'r cyfleoedd sy'n gysylltiedig â'n 
hadnoddau naturiol. Mae rheoli ein dȐr fel adnodd naturiol yn golygu bod y 
blaenoriaethau hyn wrth wraidd y Strategaeth. 
 
 

 

 
 

 

Ffigur 1.4 Nodau llesiant cenedlaethol a 
blaenoriaethau allweddol ar gyfer cyflawni 
Deddf Llesiant Cenedlaethau'r Dyfodol 
(Cymru) 2015. 

Ffigur 1.5 Mae Deddf yr Amgylchedd 
(Cymru) 2016 yn rhoi naw egwyddor ar 
waith ar gyfer rheoli adnoddau naturiol yn 
gynaliadwy. 
 

 
 
Mae Deddf yr Amgylchedd (Cymru) yn cydnabod hefyd y cyfraniad hanfodol mae 
bioamrywiaeth yn ei wneud at SMNR a'n llesiant trwy sefydlu adran 6 ï Dyletswydd 
bioamrywiaeth a chydnerthedd ecosystemau. Mae'r ddyletswydd hon yn ei gwneud 
hiôn ofynnol i awdurdodau cyhoeddus (RMAs) geisio cynnal a gwella bioamrywiaeth 
wrth arfer swyddogaethau mewn perthynas â Chymru ac, wrth wneud hynny, 
hyrwyddo cydnerthedd ecosystemau, i'r graddau eu bod yn gyson â'r gwaith o arfer y 
swyddogaethau hynny'n briodol.  
 
Mae bioamrywiaeth ac ecosystemau cydnerth iach yn lliniaru effeithiau'r newid yn yr 
hinsawdd trwy ddarparu amddiffyniad rhag eithafion amgylcheddol, gan gynnwys 

llifogydd a sychder (Astudiaeth achos Ffigur 1.6). Felly, mae gwarchod a gwella 
bioamrywiaeth ecosystemau yn gonglfaen hanfodol ar gyfer sicrhau bod 
ecosystemau'n goroesi a sicrhauôr gwasanaethau darparu, rheoleiddio, diwylliannol 
ac ategol y maent yn eu darparu.  
 
Mae'r SEA yn cyd-fynd yn dda â'r egwyddorion SD ac SMNR, felly mae'n cael ei 
ddefnyddio i asesu effeithiau amgylcheddol y Strategaeth ac maeôn adnodd 
gwerthfawr i ddangos sut mae'r Strategaeth yn cyflawni a hyrwyddo: 

¶ SMNR, 

¶ Blaenoriaethau cenedlaethol y Polisi Adnoddau Naturiol,  

¶ Adran 6 ï Dyletswydd Bioamrywiaeth a Chydnerthedd Ecosystemau 
ac, wrth wneud hynny, cyfrannu at yr amcanion a'r nodau llesiant. 

Ffigur 1.6 Astudiaeth achos: Creu Cynefin Gwlyptir óBrickpitsô Fairbourne 
 
Ac yntau mewn perygl o lifogydd llanw a llifogydd afonol o afon Henddol, mae Fairbourne ï 
syôn bentref yn y Gogledd-orllewin wedi gweld manteision mawr trwy gynllun CNC i 
weithredu atebion cynaliadwy i berygl llifogydd a gwella a gwarchod bioamrywiaeth leol. 
Cafodd y cynllun ei ddiogelu at y dyfodol trwy ganiat§u ar gyfer pwysauôr newid yn yr 
hinsawdd a ragfynegir dros y 50 mlynedd nesaf, a dyfarnwyd gwobr CIEEM "Arfer Gorau" 
iddo am gadwraeth natur. Partneriaid: CNC, gyda chefnogaeth Black & Veatch Ltd a 
Galliford Try. 
 
Lleoliad:  

 
 
Prif Fentrauôr Cynllun: 

¶ Roedd y cynllun, a gwblhawyd yn 

2015, yn cynnwys cryfhau 1.8 

milltir o'r amddiffynfeydd llanw yn 

Fairbourne ac Arthog, ac 

ailadeiladu arllwysfeydd afonydd 

Henddol a Morfa er mwyn rheoli 

dȐr llifogydd yn well 

¶ Crëwyd sianel newydd ar gyfer 

afon Henddol er mwyn dargyfeirio 

llif stormydd a dȐr llifogydd i ffwrdd 

o'r pentref yn ystod llifoedd afon 

uchel 

Manteision:  
 

¶ Mae cynllun £6.8 miliwn CNC yn diogelu dros 

400 o eiddo yn Fairbourne rhag llifogydd llanw 

posibl o aber afon Mawddach. Mae'r cynllun 

yn amddiffyn Fairbourne rhag llifogydd 

afonydd hefyd 

¶ Mwy o storfeydd dȐr gorlifdir yn y sianel sy'n 

cyfrannu at amddiffyn rhag llifogydd 

¶ Mae adfer cynefin naturiol Brickpits wedi 

arwain at fioamrywiaeth llawer gwell, ac 

adnoddau cymunedol 

¶ Manteision ehangach i'r gwasanaeth 

ecosystem: rheoleiddio dȐr, storio carbon, 

cydnerthedd amgylcheddol, hamdden a 

gwasanaethau amwynder 

¶ Crëwyd 5 hectar o gynefin y Cynllun 

Gweithredu Bioamrywiaeth ynghyd â 

gwelliannau Amwynder eraill: 2 hectar o 

gynefin dôl iseldir, 3.8 hectar o ddôl pori ar 

orlifdir a 4 lagȐn  

¶ Mae'r glaswelltir wedi'i adael i ailgytrefu'n 

naturiol i gefnogi'r swyddogaeth reoliadol ac i 

wella rhywogaethau brodorol lleol  

Mae Asesiad Rheoliadau Cynefinoedd yn cael ei ddatblygu mewn modd ailadroddus 
gyda'r Strategaeth a'r SEA, a bydd yn cael ei gyhoeddi mewn adroddiad drafft ar 
wahân ochr yn ochr â'r Strategaeth ddrafft. Bydd Cyfoeth Naturiol Cymru yn parhau i 
fod yn rhan o'r gwaith o ddatblygu'r HRA.    

 
1.2 Diben a strwythur yr Adroddiad Amgylcheddol SEA hwn 
 
Mae Asesiad Amgylcheddol Strategol (SEA) yn ofyniad cyfreithiol o dan 
Gyfarwyddeb 2001/42/EC ar yr asesiad o effeithiau cynlluniau a rhaglenni penodol ar 
yr amgylchedd (y Gyfarwyddeb SEA). Gweithredir y Gyfarwyddeb SEA yng Nghymru 
gan Reoliadau Asesiad Amgylcheddol o Gynlluniau a Rhaglenni (Cymru) 2004. Mae 
Llywodraeth Cymru wedi penderfynu bod angen SEA ar y Strategaeth.  
 
Diben yr SEA yw: 
1. Integreiddio ystyriaethau amgylcheddol a diogelu'r amgylchedd ar lefel uchel fel 
rhan o'r broses o wneud penderfyniadau strategol. 
2. Sicrhau bod ystyriaethau amgylcheddol yn cael eu hintegreiddio wrth baratoi a 
mabwysiadu cynlluniau a rhaglenni, a chyfrannu at hyrwyddo datblygu cynaliadwy a 
diogelu'r amgylchedd.  
  
Mae'r broses SEA wedi'i strwythuro i bum cam diffiniedig fel yr amlinellir yn Ffigur 1.7 
ac yn cynnwys rhagfynegi, gwerthuso a lliniaru effeithiau amgylcheddol y 
Strategaeth.  
 
Adroddwyd ar Gam A a'r tasgau cysylltiedig yn yr Adroddiad Cwmpasu a 
ragflaenodd yr Adroddiad Amgylcheddol hwn. Yn ystod y cam cwmpasu hwn, 
ystyriwyd y llinell sylfaen amgylcheddol yng nghyd-destun y statws a'r tueddiadau 
presennol er mwyn gallu nodi materion allweddol sy'n berthnasol i'r Strategaeth. Fel 
rhan o'r broses hon, adolygwyd polisïau, cynlluniau, rhaglenni a deddfwriaeth 
berthnasol er mwyn pennu synergeddau a gwrthdaro posibl â'r Strategaeth. 
Cyflwynir crynodeb o'r wybodaeth sylfaenol hon yn Adran 3.2 o'r adroddiad hwn. 
Ansawdd aer oedd yr unig bwnc a gwmpaswyd, ar sail y ffaith bod polisïau, mesurau 
a chamau gweithredu sy'n deillio o strategaeth FCERM yn annhebygol o greu 
effeithiau sylweddol ar ansawdd aer.  
 
Bu'r Adroddiad Cwmpasu yn destun ymgynghoriad statudol gyda Llywodraeth 
Cymru, Cyfoeth Naturiol Cymru a Cadw ym mis Hydref 2018 am gyfnod o 5 wythnos. 
Mae Atodiad A oôr Adroddiad hwn yn crynhoiôr ymatebion iôr ymgynghoriad ar yr 
Adroddiad Cwmpasu a sut y cawsant eu gweithredu.  
 
Mae'r adroddiad hwn yn dogfennu Camau B ac C ym mhroses yr SEA ac, yn 
benodol, yn: 

- Nodi, disgrifio a gwerthuso effeithiau amgylcheddol sylweddol gweithredu'r 

Strategaeth ac unrhyw ddewisiadau amgen 

- Nodi camau i atal, lleihau neu, cyn belled â phosibl, wrthbwyso unrhyw 

effeithiau andwyol 

- Darparu cyfle cynnar ac effeithiol i ymgysylltu trwy ymgynghori wrth baratoi'r 

Strategaeth 

- Cynnig mesurau i fonitro effeithiau amgylcheddol gweithredu'r strategaeth  

Bydd Cam D yn cynnwys ymgynghori ar Strategaeth ac Adroddiad Amgylcheddol 

drafft FCERM, a fydd yn datblygu'r Strategaeth ymhellach. Bydd Gweithredu a 

Monitro (Cam E) yn broses barhaus am hyd y Strategaeth er mwyn sicrhau y caiff ei 

haddasu a'i gwella'n barhaus. 

  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Ffigur 1.7 Camau gofynnol a chamau gweithredu yn y broses SEA 
 


